
Ատենախոսության թեման հաստատվել է չՀ ԳԱԱ հնագիտության և
ազգագրության ինստիտուտի գիտական խորհրդում:

Գիտական ղեկավար
ՀՀ ԳԱԱ թղթակից անդամ՝ Լ.Հ.Աբրահամյան

Պաշտոնական ընդդիմախոսներ՝
պատմական գիտությունների դոկտոր Հ.Տ.Մարության
պատմական գիտությունների թեկնածու Ա.Ռ.Իսրայելյան

Առաջատար կազմակերպություն Սարդարապատի հերոսամարտի հուշա-
համալիր, հայոց ազգագրության և ազատագրական պայքարի պատմության
ազգային թանգարան

Պաշտպանությունը կայանալու է 2015 թ. փետրվարի 10-ին, ժ. 14:00-ին
ՀՀ ԳԱԱ հնագիտության և ազգագրության ինստիտուտում գործող ԲՈՀ-ի
007 հնագիտության և ազգագրության մասնագիտական խորհրդում
(հասցեն՝ Երևան-0025, Չարենցի 15):
Ատենախոսությանը կարելի է ծանոթանալ ՀՀ ԳԱԱ հնագիտության և
ազգագրության ինստիտուտի գրադարանում:
Սեղմագիրն առաքված է 2014 թ. դեկտեմբերի 25-ին:
Մասնագիտական խորհրդի գիտական քարտուղար
պատմական գիտությունների թեկնածու Ա.Մելքոնյան

Тема диссертации утверждена на ученом совете Института археологии и

ՀԵՏՄԱՐ 993

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ
Ուսումնասիրության արդիակա
Թաղման արարողակարգը դասվում է այն ծեսերի շարքին, որոնք աչքի են

ընկնում իրենց բազմազանությամբ: Պատահական չէ, որ թաղման ծեսի առանձնա-
հատկությունները հաճախ դառնում են հնագիտական մշակույթների (և դրանց
կրողների) ճանաչման ու տարբերակման կարևոր գործոն: Նրա լայն սպեկտրը
հատուկ է ոչ միայն տարբեր ժողովուրդների, այլև մեկ ժողովրդի պատմությանը: Թեև
XIX դարավերջի և դարասկզբի ազգագրական պատկերը հաճախ համարվում է
վաղեմի և կայուն որոշակի վիճակի մնացորդ, որը կործանվեց խորհրդային
տարիներին, այնուամենայնիվ, կարելի է ենթադրել, որ այդ վիճակը ավելի շուտ
նշված ժամանակաշրջանի այս կամ այն ճշտությամբ նկարագրված պատկերն է՝ այդ
փուլին բնորոշ ձևափոխություններով: Մեր օրերում ձևափոխությունները նկատելի
են դառնում շատ ավելի կարճ ժամանակահատվածներում, ընդ որում, հնարավոր է
նշմարել նման ձևափոխությունների - թե ռեգիոնալ ու սոցիալական բնույթները և թե
դրանց ընդօրինակման ու <<վերականգնման>> միտումները: Այդ առումով նպատա-
կահարմար է ունենալ թաղման ծեսի՝ հնարավորինս ամբողջական, ազգագրական
նկարագրությունը, և սույն ատենախոսությունը նման մի փորձ է: Առաջին հայացքից
կարող է թվալ, թե ամեն ինչ մեզ ծանոթ է և հասկանալի, սակայն ծանոթ այդ բոլոր
տարրերը վաղը կդառնան մոռացված ու անծանոթ (հատկապես, որ սովորույթների
մի մասը այսօր կատարվում է որպես անցյալից ավանդված ձև): Հիշենք, որ հնագույն
ժամանակներում նույն մտածողությամբ մեր պատմիչները իրենց տեղեկություն-
ներում շրջանցում էին այն իրողությունները, որոնք իրենց կողմից համարվում էին
սովորական, ուստի և գրանցման համար ոչ կարևոր: Դրա համար մերօրյա
հետազոտողները հաճախ են քննադատում պատմիչներին, երբ ձեռնամուխ լինելով
այս կամ այն հարցի ուսումնասիրությանը պատմագրության մեջ գտնում են ոչ
լիարժեք նկարագրություններ:

Կյանքի և մահվան, նյութականի և հոգևորի սահմանագիծն արտահայտող այս
արարողակարգն առավել պահպանողականն ու արխաիկն է ընտանեկան ավան+
դույթների շարքում: Դրա համալիր ուսումնասիրությունը անհրաժեշտ է ոչ միայն
ծեսի սոսկ նկարագրման, այլ ավանդական աշխարհայացքի առանձին կողմերի
վերհանման, նոր նյութերի տրամադրման առումով: Կարգորոշելով անհատի և
հասարակության, ապրողների և հանգուցյալների (նոր թե հին) փոխհարաբե-
րությունները իր ամբողջականության մեջ այն ուղղված է դեպի անցյալն ու
նախնիների փորձը, իսկ առանձին տարրերի թույլ փոփոխականությամբ ձգվում
դեպի ավանդական աշխարհայեցողությունն ու առասպելական մտածողության ոլոր-
տը: Կապված լինելով անցյալի մտածողության հետ իրենց պահպանվածությամբ
դրանք դառնում են միաժամանակյա բնորոշ ինչպես անցյալին, այնպես էլ ներկային:
Կիրառվող սովորույթները, դրանց տրվող մերօրյա իմաստային բացատրությունները,
օգտագործվող խոսքային բառաձևերը, կիրառվող ժեստերը, չարից կամ մահից
պաշտպանման եղանակները հաճախ արտացոլում են մահվան հնագույն պատ-

կերացումները, հնարավորություն տալիս վերականգնել հոգևոր կյանքի որոշ
հատկանիշներ: Բացի այդ տեղեկատվական հասարակության անցնելու և դինամիկ
զարգացող գլոբալիզացիայի պայմաններում թաղման ծեսի և արարողությունների
ուսումնասիրությունները ձեռք են բերում արդիականություն, քանի որ մոդեռնիզաց-
ման գործընթացները, որոնք զուգակցվում են կյանքի պայմանների փոփոխությամբ,
տեղական առանձնահատկությունների շրջանցմամբ, ավանդական մտածողությունը
կրողների թվական կրճատմամբ, առաջ է բերում սովորույթների համահարթում և
ձևավորվում միատիպ արարողակարգ:

Աշխատանքի նպատակը և խնդիր
Ատենախոսության գլխավոր նպատակն է ներկայացնել տավուշցիների կյանքի

ու մահվան վերաբերյալ ձևավորված մտածողությունը, տարածաշրջանում իրակա-
նացվող թաղման ծեսի արարողակարգը տարանջատելով ավանդականը (որպես
պրակտիկ և սիմվոլիկ գործողությունների համակցություն, որ իրականացվում է հա-
մապատասխան որոշակի նորմերի կամ նախանշման) և նորույթը՝ որպես ժամ

մանակի փոփոխություններով ձևավորվող իրողություն:
Նպատակի իրականացումը ենթադրում է հետևյալ խնդիրների լուծումը.
ա. ի մի բերել հրատարակված, արխիվային այն նյութերը, որոնք վերաբերում են

տավուշցիների՝ հուղարկավորության և հիշատակի սովորույթներին,
բ. վերլուծության ենթարկել այն պատկերացումները, որոնք վերաբերում են

հոգուն, մահվանը և այնկողմնային աշխարհին,
գ. բացահայտել ծեսի ներքին կառուցվածքն ու տրամաբանությունը, հիմնական

փուլերի գործառույթները,
դ. ընդգծել ծեսի մասնակիցների դերակատարութ ընդգրկվածությունը,
ե. քննարկել պաշտամունքի դրսևորումներն ու պաշտամունքային վայրերի ձևա-

վորման առանձնահատկությունները,

զ. հետամուտ լինել արարողության առանձին տարրերի զարգացմանը սկսած
հնագույն շրջանից մինչև մեր օրերը,

է. վերլուծության ենթարկել արարողությունների իմաստն ու նշանակությունը,
լեզվական արտահայտչաձևերն ու քրիստոնեական մեկնությունները:

Աշխատանքում նաև խնդիր է դրված արարողակարգի պատմահամեմատական
քննությամբ առանձնացնել թաղման ծեսի փոփոխման հիմնական միտումները
նկատի առնելով ավանդականը, խորհրդայինը և ժամանակակիցը:

<<Ծես>> և <<սովորույթ>> ասելով՝ հասկացվում են վարքագծային այն երկու
բևեռները, որոնց միջև տեղավորվում են ծիսականացված ամենասրբազանից մինչև
առօրյա իրավիճակներում իրականացվող գործողությունները: Աշխատանքի
վերնագրում <<ավանդույթ>>-ը և <<նորույթ>>-ը դրված են հոգնակի թվով՝ շեշտելու, որ
դրանք դիտարկվում են ոչ միայն և ոչ այնքան որպես երևույթներ, այլ որպես
տեղական տարբեր դրսևորումներ:

Սկդրնադբուրների գրականութ
Հուղարկավորության ծեսը, հանդերձյալ կյանքի մասին պատկերացումները,

նախնիների պաշտամունքը և նմանատիպ շատ հարցեր մշտապես գտնվել և գտնվում
են ազգագրագետ հետազոտողների հետաքրքրությունների ոլորտում: Իրենց դաշ-
տային աշխատանքների ընթացքում, XIX դարավերջից սկսած, զգալի տեղեկու-
թյուններ են գրառել Ե.Լալայանը, Ս.Մովսիսյանը, Խ.Սամուելյանը, Վ.Բդոյանը, Ս.Լի-
սիցյանը և այլք: Դրանք արարողության ու սովորույթների նկարագրություններն են,
տարբեր հավատալիքների, սնոտիապաշտությունների մասին պատմություններ,
հոգու գաղափարի, վերջին կայանի, հոգեդարձության, հոգեհացի, նախնիների
պաշտամունքի և այլհարցերի քննարկումներ:

Ժամանակի գիտական մոտեցմամբ թաղման ծեսի փուլային դասակարգումը
կատարել է Վ. Բդոյանը (1.հմայական գործողություններ, որոնք կոչված են հոգեվարք
ապրողի մահն արագացնելուն, 2.հուղարկավորության ծիսակատարություններ, 3.
մեռածի հիշատակին նվիրված արարողություններ), իսկ գործառութային դասակար-
գումը տվել Զ.Խառատյանը (1.ժողովրդական պատկերացումները մահվան, ճակա-
տագրի, հոգու և նրա վերջին կայանի մասին, 2.բուն հուղարկավորություն, 3.
հանգուցյալի հոգու և նրա <<անմաքուր>> լինելու չար ազդեցությունից խուսափելուն
ուղղված սովորույթներ, 4. մահվան հետ յուրաքանչյուր կապի խզմանն ուղղված
գործողություններ և պատկերացումներ 5. հանգուցյալի և նախնիների հոգիներին
կերակրելու սովորույթներ):

Ուսումնասիրված լինելով հանդերձ՝ նոր տեղեկությունների գրանցմամբ թաղ-
ման և հիշատակի շատ խնդիրներ մինչև օրս հետաքրքրում են ազգագրագետներին:
Վերջին շրջանում նման ուսումնասիրություններով հանդես են եկել Կ.Սեղբոսյանը,
Լ.Աբրահամյանը, Ս.Հարությունյանը, Ա.Տեր-Սարգսյանցը, Ռ.Նահապետյանը, Ե.Հա-
րությունյանը և այլք: Ռուսական և արևմտյան միջավայրում թաղման ծեսի խնդիր-
ներով զբաղվել են այնպիսի հեղինակներ, ինչպիսիք են Ա.Բայբուրինը, Գ.Լևինտոնը,
Վ.Դյակոնովան, Վ.Տոպորովը, Օ.Սեդակովան, Գ.Ֆեյֆելը և շատ ուրիշներ:

Մահվան պատկերացումների, թաղման և հիշատակի սովորույթների ազգա-
գրական ուսումնասիրությունները Տավուշ պատմազգագրական շրջանում (համ-
ընկնում է Տավուշի մարզ վարչական միավորին) ունեն մոտ կեսդարյա պատմություն:
Առաջին տեղեկությունները վերաբերում են դարի 70-80-ական թվականներին
գրառված Երևանի պետական համալսարանի պատմության ֆակուլտետի ուսա-
նողական գիտարշավի կողմից (ղեկավար Յու. Մկրտումյան): Կատարված ուսում-
նասիրությունները նկարագրական բնույթ ունեցող աշխատանքներ են, քանի որ
նպատակ ունեին ներկայացնելու Տավուշում կատարվող թաղման արարողակարգը,
հանդերձյալ աշխարհի պատկերացումները, չարից ու մահից պաշտպանվելու եղա-
նակները: Նույն տարիներին Տավուշում կատարած իր ուսումնասիրությամբ առանձ-
նանում է Զ.Խառատյանը, վերջին շրջանում Լ.Վարդանյանը: Հիշատակի սովո-
րույթների կապակցությամբ կարևորվում են Հ.Խառատյանի և Ս.Մկրտչյանի ուսում-
նասիրությունները:

Ատենախոսության մեթողաբանա
Ատենախոսությունում կիրառվել են ազգաբանական և գիտական մի քանի

մեթոդներ: Հետազոտության էմպիրիկ մասը կատարվել է սինխրոն ուսումնասի-
րությամբ մասնակից դիտարկմամբ (participant observation): Նախապես կազմված
պլանի և հարցաշարերի հիման վրա դաշտային ազգագրական նյութերի գրանցումը
իրականացվել է ազատ զրույցի, ինչպես նաև խորացված ու  ֆոկուսացված
(կազմակերպիչներ, հոգևորականներ, արհեստավորներ, թաղման առիթով ճաշ
պատրաստողներ, նվագող երաժիշտներ, դիահերձող բժիշկներ, տեսաօպերա-
տորներ, ավանդական միջոցներով դիակի խնամքով զբաղված փորձառու կանայք)
հարցազրույցի միջոցով: Տվյալների ամբողջացումը, առանձին մասերի նկարա-
գրությունը կատարված է ընդգրկված դիտումների և ծեսի զանազան աշխա-
տանքներում (հիմնականում կանանց) ներգրավման միջոցով: Դիսկուրս-վերլու-
ծության դաշտն ընդլայնելու և տեղեկությունների հստակեցման նպատակով
մասնակիցների հետ կատարվել են հետծիսական քննարկումներ (ինչպես պետք է
կատարվեր, իսկ սգատերն այն ինչպես կատարեց), գրանցված սովորույթների
տարածվածությունը ճշգրտելու համար կազմվել հարցաթերթիկներ: Կուտակված
փաստերի վերլուծությունը, դրանց հիման վրա ընդհանուր հատկանիշների ու օրի-
նաչափությունների բացահայտումը կատարվել է ինդուկտիվ (համադրության) մե-
թոդի միջոցով:

Պատմահամեմատական մեթոդի կիրառմամբ ռեֆերենտային նյութի դերում
հանդես են եկել թաղման ու հիշատակի արարողությունների վերաբերյալ դարի
երկրորդ կեսին կատարված տավուշյան ուսումնասիրությունները, XIX դարի
երկրորդ կեսից մինչև դարի սկիզբը պատմազգագրական այլ շրջաններում
գրանցված ազգագրական տեղեկությունները: Հավելյալ նյութ են ծառայել ինչպես
նախորդ դարաշրջանների գրավոր հիշատակությունները, այնպես էլ հնագիտական
ուսումնասիրությունները:

Հետազոտության փուլում, մասնավորապես տապանաքարերի մեկնություն-
ներում, կիրառվել են հերմենևտիկ (բացատրական, մեկնաբանական) և սեմիոտիկ
(նշանագիտական) մեթոդաբանությունները:

Ատենախոսությունը իբրև գիտական նորույթ, առաջին ամբողջական ազգա-
գրական ուսումնասիրությունն է՝ նվիրված Տավուշ պատմազգագրական մարզում
իրականացվող հուղարկավորության և հիշատակի ծեսերին ու սովորույթներին: Ընդ
որում՝ աշխատանքը ներկայացվում է համակարգված տարբերակով, իր ներքին
տրամաբանությամբ, փուլային զարգացումներով ու առանձնահատկություններով:
Առաջին անգամ թաղման ծեսի ուսումնասիրությունը կատարվում է ըստ
տարածաժամանակային չափման: Գիտական շրջանառության մեջ են դրվում մի
շարք դաշտային ազգագրական նյութեր գրառված ինչպես ատենախոսի, այնպես էլ
մինչ այս տարածաշրջանում ուսումնասիրություններ կատարած ազգագրագետների
կողմից (արխիվային նյութեր):

Ատենախոսության արդյունքները գործնականում կարող են կիրառվել հետևյալ ,
նպատակներով.

ա. թաղման ծես ուսումնասիրողները ներկայացվող տեղեկությունները կարող են
օգտագործել ինչպես տեսական վերլուծություններ կատարելիս, այնպես էլ հայ
ժողովրդական ծեսի ուսումնասիրության մասնագիտական դասընթացներում՝ տա-
րածաշրջանային առանձնահատկությունները քննարկելիս,

բ. որպես օժանդակ տեղեկատվություն՝ հնագիտական նյութի բազմակողմանի
ուսումնասիրության համար (օրինակ ինչպես և ինչ մտածողությամբ են մեր օրերում
հայելիները կամ սկուտեղները հանգուցյալների հետ դրվում գերեզման),

գ. տարածաշրջանում հետագա ուսումնասիրություններ կատարելու համար:
Աշխատանքի ժամանակագրական
Ժամանակագրական առումով ուսումնասիրությունն ընդգրկում է Xx դարավեր-

ջից մինչև XXI դարի առաջին տասնամյակը, թեև դարի առաջին կեսերին ծնված
բանասացների հաղորդումներով հնարավոր է դառնում ընդհանուր գծերով վերա-
կանգնել թաղման և հիշատակի սովորույթները մինչև 1940-1950-ական թվականները:
1970-80-ական թվականների գրառումներից վերցված որոշ տեղեկություններ էլ
վերաբերում են դարասկզբի նախախորհրդային ժամանակաշրջանին (հոգևո-
րականի մասնակցությամբ կատարվող թաղումներ):

Աշխատանքի փորձաքնությունն հավանությունը
Ատենախոսության մեջ քննարկվող տարբեր հարցեր և առանձին դրույթներ

քննարկվել են գիտաժողովներում և ներկայացվել են հրատարակված հոդվածներում:
Ատենախոսությունը քննարկվել և հավանության է արժանացել ՀՀ ԳԱԱ հնագի-

տության և ազգագրության ինստիտուտի արդիականության ազգաբանության բաժնի
նիստում:

Աշխատանքի կառուցվածքը
Աշխատությունը բաղկացած է ներածությունից, հինգ գլուխներից (համապա-

տասխան ենթագլուխներով), եզրակացությունից, գրականության ցանկից ու հավել-
վածից: Հավելվածը կազմված է թաղման ծեսին վերաբերող տավուշյան հավատաւ
լիքներից, անեծքներից, օրհնանքներից, ասույթնենից, անեկդոտներից, բացատրական

բառարանից ու լուսանկարներից:

ԱՇԽԱՏԱՆՔԻ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ
ՆԵՐԱԾՈՒԹՅՈՒՆ

Ներածության մեջ ներկայացվում է քննարկվող թեման, ուսումնասիրության
ենթակա տարածաշրջանն ու ժամանակային ընդգրկվածությունը, ատենախոսության

հիմնական նպատակները, առաջադրվող խնդիրները, սկզբնաղբյուրների և գրա-
կանության համառոտ նկարագրությունն ու նախորդ ժամանակների գիտական
մոտեցմամբ տրված դասակարգումները, հետազոտության իրականացման մեթոդ-
ները, թեմայի ուսումնասիրության արդիականությունը, ատենախոսության գործ-
նական նշանակությունն ու գիտական նորույթը:

ԳԼՈՒԽ I
ՄԵՌԵԼԱՏՈՒՆ. ՀՐԱԺԵՇՏ ՀԱՆԳՈՒՑՅԱԼԻՆ

1.1 Հանդերձյալ կյանքի նախապատրաստում. թաղման ծեսի և սգի ժամանակային
սահմանները: Աշխատանքի առաջին մասում ներկայացվում է հարազատ կորցրած
ընտանիքի համար թաղման ծեսի իրականացման բուն ժամանակահատվածը
(սկիզբն ու ավարտը մահվան պահից մինչև մեկ տարին), ու նրա ներքին ժա-
մանակային բաժանումները (եռօրյա, յոթօրյա, քառասնօրյա շրջաններ): Սահմանվող
ժամանակաշրջանների մեջ խոսվում է հոգի-մարմին տարանջատմամբ մարմնի
կենսագործունեության աստիճանական դադարի (սիրտի դադարում է աշխատել,
մարմինը <<շնչել>> (7-րդ օր), մազերն ու եղունգները աճել (40-րդ օր)) և դրան
զուգընթաց դեպի հանդերձյալ աշխարհ տեղափոխվող հոգու կայանների
(<<հեռանալը>> սեփական մարմնից, հեռանալը տնից (3-րդ օր), հեռանալը երկրից (40-
րդ օր)), մայր հողից կատարվող վերածննդի, բարի ու չար ընկալումների, այն-
կողմնային աշխարհի վերաբերյալ գոյություն ունեցող պատկերացումների մասին:
Քննության են դրվում այն իրողությունները, երբ փոփոխվում են թաղման արա-
րողակարգի իրականացման օրերը, ծեսի նախապատրաստական ժամանակա-
շրջանն ու հետծիսական սովորույթներում դրա ընդյալնման միտումները (երբ ծեսին
նախապատրաստվում են դեռ տարիներ առաջ և երբ նեղ հարազատներով
շարունակում են նշել հանգուցյալի մահվան 2, 5, 10 կամ 20 տարիները):
1.2 Հրաժեշտի կազմակերպում. հանգուցյալի և մեռելատան ծիսական փոխակեր-
պումը: Ներկայացվում են մահացողի վարքը, ընտանիքի և շրջապատի մարդկանց
արտահայտած վերաբերմունքն ու հեռացողի հետ հարաբերությունների կարգա-
վորման եղանակերը, մահից հետո հանգուցյալի և տան վերափոխումը, հանգուցյալի
շուրջը կատարվող գործողությունները:

Մահն ընկալվում է որպես չարի մուտք բնակարան (Գրող, Տուր ոգի, հոգեառ,
սատանա, նախկին հանգուցյալ) և արտահայտվում բարձր լացով և, եթե գիշերային
ժամերին է, քնածներին արթնացնելով ու այդուհետ չքնելով: Տունն իր ներքին
կահավորմամբ փոխակերպվում և դառնում է ծիսական արարողատեղ, կրում նոր
անուն (մեռելատուն), իսկ հանգուցյալը ենթարկվում է ծիսական պատրաստման.
<<քնած դիրք>>, դիակի լվացում, դիահերձում, հանդերձում: Կորուստն ու անմիջական
շփումը մեռնողի հետ առաջացնում է արտահայտված արձագանք: Լացը, որ
մեռելատիրոջ համար դառնում է հոգու պահանջ, որքան էլ լինի ինքնաբուխ և
անհրաժեշտ, թաղման արարողակարգում ստանում է ծիսական երանգ, ուժգնանում է
(հանգուցյալին դագաղելիս, նախքան մեռելատնից հանգուցյալին դուրս բերելը,
նախքան հուղարկավորելը) և տաբուացվում (հոգին ավանդելիս, արևը մայր
մտնելուց հետո, խունկ ծխելուց հետո): Տավուշցիներն այն անվանում են տարբեր
անուններով լացի երգ, ձենով լաց, լաց ու կոծ, մեռելի երգ, սուգ, սուգ ու շիվան,
բայաթի: Լացի դերակատարները ընտանիքի անդամներն են՝ զավակին կորցրած
մայրը, ծնողին կորցրած դուստրը (եթե գտնվում է համապատասխան տարիքում),
ամուսնուն կորցրած կինը, եղբորը կորցրած քույրը (նաև տատը մասնավորապես

հայրական գծով): Դեպի հանգուցյալն ընտանեկան և հասարակական պարտավո-
րության բնորոշ գծեր ունենալով լաց ու կոծի ավանդական սովորությունն իր մեջ
առանձնացնում է երկու խումբ լաց ու կոծ դնողներ և լացակիցներ (նրանց մեջ
սգատերերի հետ հաղորդակցման, շփման ձևերով առանձնանում են վշտակիցները):
Սերտորեն կապված լինելով գիտելիքների հաղորդման հետ հնչեցվող խոսքը, երգը,
նվագը (մինչև վերջերս նաև պարը) արտահայտում են մահվան և հանգուցյալի
հետմահու կյանքի պատկերացումները:
Ծիսական օրերի ընթացքում հանգուցյալը դառնում է այն բջիջը, որի շուրջ

համախմբվում են հայրական և մայրական գծով արյունակից ազգականները
ընտանիքին սատարելու, նրանց մասին հոգ տանելու, օգնելու, ննջեցյալի մոտ անքուն
գիշերներ անցկացնելու: Հանգուցյալի տունը մեռելատունը, դառնում է այն վայրը,
որտեղ լուսաբացից մինչև մայրամուտ ազգականները, հարևանները, ծանոթ
համագյուղացիներն ու համաքաղաքացիներն այցելում են հանգուցյալին հրաժեշտ
տալու, մեռելատերերին իրենց ցավակցությունը հայտնելու ու մխիթարելու:
Հանգուցյալի հետ ունեցած կապերով և ծեսում իրենց ընդգրկվածությամբ
մասնակիցների մեջ նկատելի է տարբերակվածություն ինչպես ծանոթ-մտերիմների
ու ազգականների, այնպես էլ ազգականների շրջանում՝ հեռու ազգականների, մոտ
ազգականների, նեղ ընտանեկան շրջանակի: Թեև փոփոխվում են մեռելատերերի ու
համայնքի ընդգրկվածության շրջանակները կատարվող աշխատանքներում (սգա-
տերն աշխատում է նեղություն չտալ), խումբը վշտի մեջ գտնվողին երբեք միայնակ չի
թողնում:

Առանձին քննարկվում են այն խնդիրները, որոնք վերաբերում են թաղման ծեսի և
սգի հագուստին, գույնին ու դրա ժամանակային կիրառությանը: Ներկայացվում են
թե՛ սգատերերի կողմից տարբերակման ենթարկվող հանգուցյալի հանդերձանքը
(հանգուցյալի հետ դրվող, տանը թողնվող, որպես հիշատակ պահվող, ավելորդ
համարվող հագուստ), թե մասնակիցներինը (ներառյալ սգատերերինը): Խոսվում է
հանգուցյալի հանդերձանքում վերնազգեստի ու ներքնազգեստների գունային տար-
բերությունների մասին: Վերնազգեստի գունային քննարկումը կատարվում է ըստ
հանգուցյալի տարիքի ու կարգավիճակի (փոքր երեխաներ, ամուսնության տարիքում
գտնվող երիտասարդներ, զինվորականներ):

Որպես թաղման արարողակարգի ատրիբուտներ հանդես են գալիս դագաղը,

գորգը, հանգուցյալի դիմանկարը, ծաղիկները, սև ժապավենը, մոմը և խունկը:

ԳԼՈՒԽ II
ՀԱՆԱՊԱՐ՝ ԽՈՐՀՈՒՐԴԸ ԹԱՂՄԱՆ

2.1 Հանգուցյալը որպես ճամփորդ: Ճանապարհ-ճամփորդ թեմատիկան ընդ-
գծվում է արարողակարգի ողջ ընթացքում: Երկար ու դժվարին ճանապարհի
պատկերացումներով է պայմանավորվում ճանապարհ գնալուց առաջ անհրաժեշտ
իրեր հավաքելու՝ <<ճամպրուկելու>> սովորության կիրառությունը, արարողակարգի
ընթացքում հանգուցյալի կոշիկին տրվող կարևորությունը, ինչպես նաև հանգուցյալի

հետ նախկին հանգուցյալներին <<խաբար>> ուղարկելու սովորույթը: Քանի որ
հանդերձյալ աշխարհի ճանապարհն ընկալվում է իբրև մութ ու վտանգներով լի,
կարևորվում են հանգուցյալին լուսավորության մեջ պահելու միջոցները
(մայրամուտից մինչ լուսաբա հանգուցլալի շուրջը մոմեր վառելը, գերեզմանին կրակ
վառելը, երեխա հանգուցյալների ձեռքին մոմ դնելը): Հանդերձյալ աշխարհ տեղա
փոխված հանգուցյալների հետ շփումը ապրողների համար հնարավոր է դառնում
միայն քնի վիճակում երազների միջոցով (երբ քունը նույնացվում է մահվանը
ընկալվելով որպես <<մեծ քուն>> և <<փոքր քուն>>): Միշտ չէ, որ հանգուցյալի հոգին
հասնում է ճանապարհի ավարտին (հանդերձյալ աշխարհ), երբեմն, երբ ճակա-
տագրով նախասահմանված ժամանակը լրացած չէ, հոգին կես ճանապարհից հետ է

վերադառնում: Հոգեդարձությանը տավուշցիները վերաբերվում են նույնքան
նախապաշարմունքներով, որքան հոգեդարձ եղածներին: Հանդերձյալ աշխարհ
տեղափոխված ու այնտեղ կայանած հոգիների <<վերադարձը>> (ընկալումը պայ-
մանավորվում է երազատեսությամբ) ունենում է իր դրդապատճառները (ինչ-որ բան
ուզելը, ինչ-որ բան հայտնելը կամ զգուշացնելը, վնաս պատճառելը): Դեպի
հանդերձյալ աշխարհ հոգու անցնելիք ճանապարհի, վերջին կայանի և այնտեղից
հոգու հնարավոր ետդարձի մերօրյա պատկերացումները ձևավորվում են՝
ընդգրկելով մի քանիենթաշերտ երազների միջոցով հաղորդումներ,
մահամերձների հաղորդումների վրա հիմնված պատկերացումներ, հոգեդարձ
եղածների պատմածների վրա հիմնված պատկերացումներ, ավանդական և
կրոնական պատկերացումներ):

2.2 Ճանապարհի սովորույթներ: Հանգուցյալ-ճամփորդ կերպարային երանգներն
առավել խտանում են հանգուցյալին մեռելատնից ճանապարհելիս մեռելատուն-
գերեզման կիրառվող սովորույթներում: Ինքնակամ հեռանալու իմիտացիա ստեղծե-
լով դիակակիրներները հանգուցյալի ոտքերն ուղղում են առաջ և հանգուցյալին
հանգիստ տալիս տան բակում այնպես, ինչպես այսօր էլ տավուշցի սնոտիապաշտ
մեծահասակները, վաղեմի սովորույթով, երկար ճանապարհ գնալուց առաջ նախ մի
քանի րոպե նստում են իրենց տան բակում, ապա նոր միայն ճանապարհ ընկնում:
Ծեսում կարևորություն է ստանում տան շեմը՝ որպես մուտք-ելք, կյանք-մահ
խորհրդանշող սահմանաբաժան: Այս դեպքում այն ընկալվում է միակողմանի՝ իբրև
ելքդեպի էն աշխարհ՝ <<օտար>> տարածություն, և երեք անգամ պտույտի ավանդական
սովորույթով կասեցվում է մուտքը (կատարվում է ներսից և դրսից տարբերակով):
Ընտանիքում հնարավոր նոր մահվան առաջը փակելով (գորգի անկյունը ծալել, քար
դնել, սեղանը շրջել)՝ հանգուցյալի հետ գերեզմաններ են տարվում չարն ու մահը: Ե՛վ
ճանապարհ գնացող հանգուցյալի, և թաղման թափորի համար կանգառ են
հանդիսանում մարդկանց կողմից դրվող պատվո սեղանը, հայրական տունը (եթե
ճանապարհն անցնում է հայրական տան մոտով), աշխատանքային վայրը, եկեղեցու
բակը, հրապարակը, գյուղի կենտրոնը, ամենավերջում գերեզմանափոսից դուրս
բերված հողը: Թե թաղման ծեսի եռօրյա շրջանում, թե հուղարկավորության
ճանապարհին նախանշաններ են համարվում եղանակային փոփոխությունները:

10

Հանգուցյալն ընկալվում է բնության մասնիկ միկրոկոսմոս, իսկ բնությունն իբրև
սգացող ծնող: Հեռացող հոգին ընկալվում է բարի կամ չար. հանգուցյալը շրջապատի
մարդկանց <<ցավերը տանողն>> է (անսպասելի հանդիպումը լավ նախանշան է), բայց և

միաժամանակ կարող է <<մեռելակոխ>> անել, իսկ նրան ուղեկցող մահվան ոգին
<<հրեշտակակոխ>>:

2.3 Ճանապարհի ծիսական կառուցվածքը: Ներկայացվում է թաղման երթի
դասավորությունը (հանգուցյալի դիմանկար, ծաղիկներ ու ծաղկեպսակներ, դագաղի
վերնամաս, հանգուցյալ, ծեսի մասնակիցներ), որում մինչև 1980-ականները դեռ
դերակատարություն ուներ հանգուցյալի ձին (հանդես է եկել այնկողմնային
աշխարհի <<թարսելու>>, <<շուռ տալու>> հատկանիշներով):

ԳԼՈՒԽ III
ՀՈՒՂԱՐԿԱՎՈՐՈՒՄ ԵՎ ՀԻՇԱՏԱԿՄԱՆ ԾԵՍԵՐ

3.1 Հուղարկավորության ծես: Թաղման ծեսի գլխավոր գործողությունը առանցքը,

հանգուցյալին հուղարկավորելն է, մայր հողին հանձնելը, որը վերադարձ է իր
սկզբնաղբյուրին: Այն պայմանավորում է ծիսական պատկերացումների ողջ համա-

կարգը: Որպես պարտադիր և չափազանց կարևոր արարողություն շուրջ մեկ տարի
ընդգրկող ծեսը բնորոշվում է որպես թաղման ծես:

Հողում դնելով է, որ մարմինն ու ոսկորները գտնում են իրենց հանգստությունը,
սկսում է հոգու անցումը դեպի հանդերձյալ աշխարհ (գերեզմանը իբրև մուտք
ընկալմամբ): Անթաղ հանգուցյալների համար խախտվում է այդ կարգը (հոգին
կարծես մնում է երկրի վրա և կարող է վտանգավոր լինել), որը հնարավոր է դառնում
կարգավորել մոգական գործողությունների կիրառմամբ (կեղծ հուղարկավորություն,

կենոտաֆ գերեզմանների պատրաստում): Նույնքան կարևոր է համարվում հողում
դրվող մարմնի ամբողջական լինելը:

Հուղարկավորության ծեսում հին սովորույթներ են համարվում մահացածի
խտացված կյանքը <<գերկառուցվածը>> ներկայացնող դամբարանական խոսքը,
հոգեհացի հյուրասիրությունը (տրվում է գերեզմանատանը, մեռելատանը, վարձու
սրահներում կամ ռեստորանում), հուղարկավորության գիշերը գերեզմանին կրակ
վառելը:

3.2 Ծիսական ճաշկերույթ. սեղանների պատրաստման կարգն ու հացկերույթի
բնույթը, սպասք, կենտ և զույգ թվի կիրառություն: Թաղման ծեսում կերակուրների
պատրաստումը և հյուրասիրությունը (մըռլատան հաց, մըռլահաց, մըռլի սեղան, սգի
սեղան, քելեխ) հանգուցյալների պաշտամունքի դրսևորումներից է եղել բոլոր
ժամանակներում: Տավուշցի մեծահասակները երբեմն դրանով են բնորոշում ողջ
ծեսը: Ըստ հին սովորույթի՝ հուղարկավորության օրից սկսած բոլոր ծիսական օրերին
(այգ, յոթ, քառասունք, տարի) սգատերերն այն կազմակերպում են նախ՝ հանգուցյալի
գերեզմանին, ապա մեռելատանը (գերեզմանային տաղավար, վարձու սրահ, ռես-
տորան): Համաձայն <<հոգու բաժին>> կամ <<հանգուցյալի փայ>> իմաստային ընկալման
սգատան սեղանից օգտվելը մասնակիցների համար պարտադիր է համարվում մեկ

տարի շարունակ: Սեղան դնելու կարգը գործում է թե՛ ծիսական օրերին, թե՛ մինչև
իսկ սգատիրոջը ցավակցության գնալիս: Ողբացողից ծիսական ճաշկերույթի
մասնակցողի կերպարանափոխությունը թեև ոչ բոլոր դեպքերում է սգատիրոջը
հաջողվում խաղալ (մասնավորապես երիտասարդների, դժբախտ դեպքերի
ժամանակ), այնուամենայնիվ, նրանց մասնակցությունը հոգեհացի արարողությանը
պարտադիր է, սնվելը անհրաժեշտ: Թեև մարդիկ թաղման ծեսի սովորույթներից
առաջինը դեմ են հենց այս սովորույթին, այնուամենայնիվ, մեռելատերերն այն
կարևորում են գուցե պայմանավորված սովորույթի՝ հանդերձյալ աշխարհի
ուղղվածությամբ, հանդերձյալ աշխարհում հանգուցյալին սննդով ապահովելու
հոգատարությամբ, տնեցիներին նոր վնաս չլինելու մտահոգությամբ, հասարա-
կության հետ հարաբերությունները կարգավորելու յուրօրինակությամբ. Սովորույթը
նույնիսկ ընդլայնման միտումներ ունի (միգրանտ ընտանիքները միաժամանակ այն
կազմակերպում են հայրենի հարկի տակ և օտար երկրում), բացի այդ քիչ կարևոր
չեն նաև գիշերային հյուրասիրությունները:

Հոգեհաց նախապատրաստելիս կարևորում են մասնակիցների ճիշտ հաշվարկը,
անհրաժեշտ թվաքանակով սպասքի նախատեսումը, ժամանակի մեջ սեղանների,
սննդատեսակների պատրաստումը, ուտեստների դասավորության մեջ զույգի և
կենտի կիրառությունը: Հացկերույթի նստելիս պահպանվում են ավանդական որոշ
սովորույթներ (սեղան առաջինը նստում են տղամարդիկ, տղամարդ թե կին նստում
են առանձին, տաք ուտեստները առաջինը մատուցվում են տղամարդկանց,
ավարտում ու առաջինը ոտքի են կանգնում տղամարդիկ) և կարևորվում է հոգեհացի
հատկանիշների կիրառությունը. լռությունը, <<փակ>> կենացները, բաժակաճառերի
սահմանափակությունը (հանգուցյալի կենդանի հոգու, ընտանիքի հին ու նոր հան-
գուցյալների, օջախի): Սեղանի ղեկավարը ազգի տարեցն է, ընտանիքին հարազատ
բանիմաց մեկը կամ հոգևորականը (եթե կատարվում է նրա մասնակցությամբ):

3.3 Ծիսական օրեր: Աշխատանքի այս մասում քննարկվում են ծիսական օրերը
(ինքնահող, յոթ, քառասունք, տարի), դրանց տրվող անվանումները, կատարման
տարբերակները, գործող սովորույթները, գերեզմանին կատարվող ծեսը (ծաղիկներ
դնել, ողբ ասել, խունկ ծխել, ողորմաթաս խմել), հիշատակի օրերի փոփոխման
դեպքերը (սոցիալական վիճակը, ժամանակավոր ու մշտական միգրացիաները,
Զատկին կամ ս. Խաչին հաջորդելը):

3.4 Օրացուցային օրեր: Հարազատ հանգուցյալների համար ընտանիքը գե-
րեզմաններ է գնում օրացուցային որոշակի օրերի. դրանք հանգուցյալների ծննդյան,
մահվան օրերն են, խորհրդային ժամանակներից ավանդված հունվարի 2-ը, մայիսի
2-ը և եկեղեցու գլխավոր հինգ տոներին՝ տաղավարներին, հաջորդող մեռելոցի
օրերը (Սուրբ Ծնունդ և Աստվածահայտնություն, ս.Զատիկ, Խաչվերաց,
Վերափոխումն ս.Աստվածածնի, Վարդավառ): Ծիսական այդ օրերին հանգու-
ցյալների նկատմամբ հարգանքն արտահայտվում է ընտանիքի, արյունակից
ազգականների կամ մտերիմների հետ գերեզմանին կատարվող այցելությամբ:
Հանգուցյալների հիշատակը հարգելուն ուղղված օրացուցային օրերից են նաև

ազգային (էթնիկ) նշանակություն ունեցող իրադարձություններով, աղետով պայ-
մանավորվող համընդհանուր սգի օրերը, որոնք դրսևորվում են ընդհանուրի կողմից
ընդունված արարողություններով (Հայոց ցեղասպանության զոհերի հիշատակի օրը
ապրիլի 24-ը, երկրաշարժի զոհերի հիշատակի օրը՝ դեկտեմբերի 7-ը, խորհրդային
տարիների համար Հայրենական մեծ պատերազմում զոհվածների հիշատակի օրը
մայիսի 9-ը): Մարդիկ համընդհանուր սգի մասնակից են դառնում նաև հասարա-
կության մեջ կարևոր դերակատարություն ունեցող անհատների մահվան ժամանակ:
Թեև այդ օրերին ևս մարդկանց մի մասը նախընտրում է այցելել իր հանգուցյալ
հարազատին:

ԳԼՈՒԽ IV
<<ՄԱՀ, ՈՐՆ ԻՐԵՆԸ ՉԷ>>. ՎԱՂԱԺԱՄ ՄԱՀ

4.1 <<Իր մահը>> և «ոչ իր մահը>>: Թաղման ծեսում գործող ավանդույթներն ու
սովորույթները պայմանավորող մահվան առասպելաբանությունում կարևորագույն
խնդիրներ են կյանքի ժամանակային ընկալումը, կյանքի իմաստն ու մահվան
իմաստը: Մահը, համարվելով բնական կամ ոչ բնական, հաճախ մեկնաբանվում է
հետևյալ ձևակերպմամբ. <<բնական մահ էր>>, <<իսկական ժամանակն էր>>, <<իր մահով
գնաց>>, <<իրա դարն ապրած մարդ էր>> և ընդհակառակը <<իրա ժամանակը չէր>>, <<իրա
մահով չգնաց>>՝ կարևորելով <<ժամանակ>>, <<իր մահը>>, <<մահ, որ իրենը չէ>> ըն-
կալումները: Ժողովրդական պատկերացմամբ մահը բնական է և սովորական, երբ
գալիս է իր ժամանակին, ըստ ձևակերպման, կյանքի մայրամուտին: Կյանքի
խորհրդանիշ արևի պտույտի հետ համադրմամբ կյանքն ընկալվում է որպես
երթուղի, որի ընթացքում մարդը պետք է ամուսնանա, ունենա երեխաներ, վայելի
ծերունական տարիները և միայն դրանից հետո հեռանա կյանքից: Որոշակի
վերաբերմունք դրսևորելով վաղաժամ մահացածների ու երկարակյացների նկատ-
մամբ մեկնաբանվում ու պատճառաբանվում են վաղաժամ մահն ու երկարա-
կեցությունը (երկարակյացներին համեմատում են կաղնու, ագռավի, բուի, կատվի,
գայլի հետ): Կարևորվում է կյանքի իմաստի և նրա իմաստազրկմանխնդիրը: <<Կյանքի
իմաստը>> և <<մուրազին հասնելը>> հանդես են գալիս որպես հոմանիշներ, կյանքի
իմաստն ընկալվում է սերնդային վերարտադրությամբ: Արտահայտելով առողջ հա-
սարակության և բնականոն վերարտադրության գաղափարը կյանքը իմաստա-
զրկված է համարվում ծանր հիվանդությունների և բնության կարգի խախտման
դեպքերում: Նույն ընկալմամբ մեկնաբանվում է նաև մահվան իմաստը: Պայ-
մանավորվելով կյանքի ժամանակային տևողությամբ <<մահ>>-ը կորցնում է իմաստը,
երբ գալիս է վաղաժամ:

4.2 Երեխաների թաղման ծեսը: Երեխաների թաղման արարողակարգը առանձ-
նանում է անցյալ դարասկզբին բնորոշ սովորույթների (նույն օրը հուղարկավորելը,
դագաղ չօգտագործելը) և մտածողության տարրերի պահպանվածությամբ: Դեռ մի
քանի տարի առաջ երեխաների թաղման ծեսը պայմանավորվում էր նրա
քառասունքի մեջ գտնվելու, կրծքով կերակրվելու, հաց ուտելու հանգամանքներով
(գերեզմանատանը հուղարկավորվում էին միայն քառասունքից դուրս եկած

երեխաները, շիրմաքար դրվում էր հացով սնվող երեխաների համար) արգելելով

ծնողների (մասնավորապես մոր) մասնակցությունը:
Երեխաների մահվան պատկերացումներում ընդգծվում է նրանց Աստծո կամ

սատանայի <<փայը>>, <<բաժինը>> լինելու ընկալումը: Առավել տարածված է Տուր չար
ոգու հավատալիքը (Ալք), համաձայն որի վտանգված են համարվում ծննդաբերող
մայրը և քառասունքի մեջ գտնվող երեխան: Հավատալիքն արտահայտվում է
նորածին ունեցող ընտանիքներում մահից, չարից պաշտպանող սովորութային,

առարկայական, պաշտամունքային նշանակություն ունեցող միջոցների կիրառմամբ:
Տուր ոգու հավատալիքում ուշագրավը մահացած փոքրիկի վրա <<բաց ափի>> հետք
լինելու պատկերացումն է: Բաց ափի կիրառությանը ավելի հաճախ հանդիպում ենք

դիմացինի նկատմամբ մահվան, անեծքի բանաձևեր օգտագործելիս (չանչ անել), և
հակառակը ուղեկցվող բանաձևերով ափը փակվում, դառնում է բռունցք, երբ
փորձում ենք պաշտպանվել չարից:

4.3 Թաղման ծեսը վաղաժամ մահվան դեպքում: Վաղաժամ մահն ընկալվում է
որպես չարի ազդեցություն (անեծք, թուղթ ու գիր), երբեմն նաև իբրև աստվածային

պատիժ, ուրիշներին արված վատության հետևանք: Ամուսնության տարիքում

գտնվող, բայց չամուսնացած երիտասարդների թաղման ծեսն ամենադրամատիկն է:

Այն առանձնանում է վշտի բուռն արտահայտությամբ, մասնակիցների մեծաքա-

նակությամբ, սեռատարիքային ու սսվորութային առանձնահատկություններով:
Օգտագործվող խոսքի ձևերում շեշտելով հանգուցյալի հասարակության մեջ
ունեցած կարգավիճակը (<<կանաչ-կարմիրը չկապված>>, <<կանաչ-կարմիրից ընգած>>,

<<պսակը սև կապվեց>>, <<թագավորն անմուրազ մեռավ>>, <<թագուհին անմուրազ մեռավ>>,

<<փեսացու մեռավ>>, <<հարսնացու մեռավ>>)՝ թաղման ծեսն ընդգրկում է հարսանյաց
խորհրդանշական տարրեր (հարսի կամ փեսայի զգեստ հագնել, ուսկապ կրել, նվագի

ուղեկցությամբ սև ժապավեն կապած եզ մորթել, գերեզմանի մեջ սինի դնել,
ամուսնական մատանի կրել, սիրեցյալի կամ նշանածի դերակատարություն):

Հարսանյաց իմիտացիայի ստեղծմամբ չամուսնացած երիտասարդների թաղման
ծեսը հավաստում է արխաիկ այն պատկերացումը, որ <<լիիրավ>> մարդը հասա-

րակության անդամը, պարտադիր պետք է անցած լինի երեք սահմանային վիճակ-
ներով ծնունդ, ամուսնություն և մահ: Եթե նա չի հասցնում իրականացնել երկրորդ

վիճակը կյանքի ընթացքում, ապա այն խորհրդանշական ձևով իրականացվում է
թաղման ծեսում: Հարսանյաց խորհրդանշական տարրերը և խոսքի ձևերը յուրօրի-
նակ ձևով համադրվում են հայ միջնադարյան (նաև ավելի ուշ) տապանաքարային
պատկերավորումներին (երբ պատկերվում են հարսանյաց խորհրդանիշներ, օր
հարս, փեսա, թագ, փեսայի ծառ և այլն): Դրանք կարող են պայմանավորված լինել
ինչպես իրադրությամբ (հարսանիքի ժամանակ մահացածի դեպքում), այնպես էլ
պատկերվել պատվիրատուի ցանկությամբ:

Առանձին քննարկվում է վաղաժամ մահը դժբախտ դեպքերի ու ինքնա-
սպանությունների ժամանակ, ներկայացվում են թաղման ծեսի այն սովորույթները,

որոնք կիրառվում են միայն նմանատիպ դեպքերում:

5.1 Գերեզմաններ: Ատենախոսության այս մասումառանձին ներկայացվում են

մի շարք հարցեր, որոնք վերաբերում են գերեզմանատներին, դրանց տրվող
անվանումներին, գործածության համար բաց և փակ համարվող գերեզմանատներում

կատարվող գերեզմանատեղի ընտրությանը (տոհմական կամ ընտանեկան գե-
րեզմաններ), ընտանիքի անդամներով միմյանց մոտ հուղարկավորված լինելու

նախնյաց սովորույթի կենսունակությանն ու դրա առանձին դրսևորումներին (միգ-
րանտ ընտանիքների կողմից կատարվող մոգական գործողությունների կատարում,

վերահուղարկավորության կազ կենոտաֆ եերեզմանի պատրաստ
Գերեզման պատրաստելու հոգսը հանգուցյալի ընտանիքինն է: Ժառանգների

համար դա սրբազան պարտականություն է և որդիական նվիրվածության դրսևորում:

Գերեզմանաքարերի ընտրության մեջ հետևելով <<նորաձևությանը>> գերեզման

պատրաստողը թե գերեզմանի պատրաստման, թե՛ գերեզմանաքարի տեղադրման

հարցում հետևում է ժամանակային որոշ արգելքների: Հանգուցյալի ինքնությունն

արտահայտող տեղեկություններով (դիմանկար, անուն-ազգանուն-հայրանուն,

ծննդյան ու մահվան տարեթվեր և տեղեկություն, թե ով է պատվիրատուն) գերեզ-

մանաքարերին տրվող լուծումները, դրանց վրա արվող պատկերներն ու անձնական

ստեղծագործություն ներկայացնող գրությունները արտահայտում են կյանքի ու
մահվան պատկերացումները, համադրվում են թաղման ծեսի ժամանակ

օգտագործվող բառաձևերին ու սգերգերին: Առավել հետաքրքիր են այն պատկեր-

ները, որոնցում հանգուցյալը պատկերված է աշխատելիս, կենցաղ են ներկայացնում

կամ ունեն ազգային կոլորիտ: XIX դարի վերջից և դարի սկզբից պահպանված

տապանաքարերից սկսած մինչ օրս տեղադրվող գերեզմանաքարերի գրություննե-

րում կարելի է տեսնել այն զարգացումը, որ ունեցել են ազգանունները (ազգի կոչման,

ազգակցական աստիճանը ցույց տվող եղանակներ):

Հարազատին հուղարկավորելուց հետո թե բնակավայրում գտնվելու, թե այլ
վայրում ապրելու դեպքում ընտանիքի անդամները սկզբնական շրջանում ավելի
հաճախ, քան հետո, հանգուցյալի հետ հաղորդակցվելու կարիք զգալով, մշտապես

ձգտում են այն վայրը, որտեղ ամփոփել են հարազատի մարմինը (օտար երկրում

ապրելու դեպքում հարազատներն այցելում են տեղի եկեղեցի): Հանգուցյալի

նկատմամբ իրենց սերն ու հոգատարությունը հարազատները (մասնավորապես ըն-

տանիքի անդամները) արտահայտում են՝ գերեզմանի նկատմամբ մշտական խնամք

տանելով: Հանգուցյալների հետմահու կյանքի հավատը մարդկանց ստիպում է
խնամքից բացի զգուշությամբ վերաբերվել նրանց հուղարկավորման վայրերին:

Գերեզմաններին վերագրվում են մարդուն չարից պաշտպանելու, վախը մաքրելու,

բուժելու, օգնելու հատկանիշներ:
5.2 Նախնիների պաշտամունք: Ատենախոսության այս մասում առաջին հերթին

քննարկվում են հանգուցյալի վերածնունդն արտահայտող հնագույն ընկալումները

(հողն իբրև շնչավոր, իգական նախասկիզբ, գերեզմանը վերադարձ դեպի մայր հողի

արգանդ, պատանքը՝ ընկերք) և սովորութային կիրառությունները (սաղմի դիրքով
գերեզման դրված հանգուցյալ, ֆալլոսի առկայություն, մոգական քարե շրջան, մինչ
օրս թաղման ծիսակատարություններում հանգուցյալին հուղարկավորելուն պես
արհեստական հողաբլուր պատրաստելու սովորույթ): Թաղման ծեսում նման
սիմվոլների օգտագործումը հաստատում է այն պատկերացումը, թե մեռյալները նոր
կյանքի դոնորներ են: Վերածնվածի համար սկսվում է նոր կյանք, որը տավուշցիների
պատկերացմամբ նման է երկրային կյանքին (ապրողների պես նրանք էլ ունեն
ուտելու, խմելու, հագնելու կարիքներ): Որպես այնկողմնային աշխարհին պատ-
կանող էակներ հանգուցյալները հանդես են գալիս ոգեղեն աշխարհի որոշ
հատկանիշներով և դառնում սերունդների հովանավորը: Դժվարությունների մեջ
հայտնվելով՝ ապրողները հաճախ են նրանց հիշում իրենց աղոթքներում, օգնություն
խնդրում, աղոթում նրանց հոգիների հանգստության համար և հավատում, որ նորից
կտեսնեն նրանց, ում կորուստը երբևէ սգացել են: Ընտանիքում հանգուցյալին հա-
մարելով բացակա անդամ՝ ընտանիքն ու հարազատները նրանց անունները հիշա-
տակում են զանազան եղանակներով (անվանադրությունը, նրանց անուններով
փողոցների, դպրոցների, կրթօջախների անվանակոչումը, կիսանդրիների ու արձան-
ների տեղադրումը, ցայտաղբյուրների ու հուշաղբյուր-բեսետկաների կառուցումը,
գրքեր, աշխատություններ, արվեստի ստեղծագործություններ, երգեր նվիրելը նրանց
հիշատակին և այլն):

Հանգուցյալների հետ հուզական կապերն ավելի մեծ են, քան նախնիներինը: Ոչ
միշտ է հանգուցյալը միաժամանակ հանդես գալիս որպես նախնի, ավելի հաճախ
հանդիպում է, երբ ժամանակի ընթացքում հանգուցյալների պաշտամունքը վերա-
փոխվում է նախնիների պաշտամունքի: Ընտանիքի ներսում հիշատակվում են ոչ
բոլոր նախնիները, այլ միայն ժամանակային առումով մոտ գտնվողները: Նրանց
խոսքերը, խորհուրդները փոխանցվում են սերնդեսերունդ, իսկ նրանց պատկանող
իրերն ու կատարած աշխատանքները դառնում ընտանեկան արժեքներ:

ԵԶՐԱԿԱՑՈՒԹՅՈՒՆ
Թաղման ծեսը բավականին բազմաշերտ է: Առանձին տարրերի պահպան-

վածությամբ նրանում արտացոլվում են տարբեր ժամանակների մտածողության
դրսևորումներ:

Հիմնական գաղափարը կենդանի հոգու ընկալումն է: Ժամանակային բաժանմամբ
(երեք, յոթ, քառասուն, տարի) ամբողջ արարողակարգն արտահայտում է հոգի և
մարմին տարանջատումը, հոգու կայանելը հանդերձյալ աշխարհում, մայր հողից
կատարվող նրա վերածնունդը, հետմահու այն կյանքը, որի մասին մարդը ինչ-որ բան
գիտի:

Կյանքի ընդհատումը ավարտը, ընկալվում է որպես չարի մուտք դեպի բնակարան
(Գրող, Տուր ոգի, հոգեառ, սատանա, նախկին հանգուցյալ): Նրա ազդեցության
մաքրումը կատարվում է ծիսական գործողությունների ընթացքում հեռացնող,
մաքրագործող և պաշտպանող միջոցների կիրառմամբ:

Իր կատարմամբ արարողակարգը միտվում է դեպի կյանքն ու մահը: Տունն (օջախ)
ընկալվում է որպես կյանքի լոկուս, իսկ գերեզմանատունը մահ բնորոշող վայր, կյանքի
ու մահվան սահմանաբաժան, և նրա հետ ունեցած ամեն շփում ավարտվում է
ծիսական լվացմամբ:

Իրականացվելիք գործողությունների շարք լինելով հանդերձ՝ ծեսը ենթադրում է
մահվան վախ, խորհրդավորություն և վտանգավորի, անցանկալիի մտածողությամբ
հանգեցնում մահվան շուրջ արգելքների (տաբու), մեղմասացության (էֆեմիզմ), <<փակ>>

զրույց վարելու մեխանիզմների ձևավորմանը:
Լացը և հացը, ըստ ծեսի տավուշյան բնորոշման, ամենակարևորներն էին: Այժմ

լացը հաճախ փոխարինվում է տխուր երաժշտությամբ (ձայներիզներ), իսկ հոգեհաց
տրվում է նույնիսկ մի քանի տեղ հայրենի հարկի տակ և օտար երկրում:

Ծիսական գործողությունները հասցեագրվում են մեռյալներին կամ ողջերին,
ապահովում հանգուցյալի բարեհաջող անցումը կենդանի մարդկանց աշխարհից
մեռյալների աշխարհ (ննջեցյալինլուսավորության մեջ պահելը, պտտելը, գերեզմանին
կրակ վառելը): Միաժամանակ ստեղծելով անվտանգության ո երաշխիքներ (կապեր
քանդելը, իրեր շրջելը, ափսե կամ ապակյա իրեր ջարդելը, քար դնելը, ոտքի կանգնելը,
ջուր լցնելը, ձեռքի ափը փակելը, մեջքով կանգնելն ու ետ չնայելը, խաչ անելը)
սգատիրոջն ու հասարակությանը հեռու են պահում մահվան շփումից, հանգուցյալի
վնասակար ազդեցությունից:

Հանգուցյալների համար ընտանիքը հոգում է կենսական կարևոր նշանակություն
ունեցող կարիքներ՝ հագուստ, սնունդ, բնակարան (գերեզման): Իմաստային առումով

նույնացվելով տան հետ՝ գերեզմանը համարվում է սուրբ վայր և դառնում
սերունդներին կապող օղակ: Մահացածները և ողջերն ասես կազմում են բաժանված

հասարակություն գտնվելով մշտական փոխներգործության մեջ: Ողջերի և մեռյալների
միջև չկա արմատական տարբերություն, այլ միայն ծիսական անցում մեկից մյուսին:

Հարազատները մեռածների հետ մնում են միասնության մեջ, հիշում ու
հիշատակում են, քանի դեռ ողջ են՝ ցույց տալով, որ ֆիզիկական մահը հավասարազոր
չէ հասարակականին: Հիշատակի սովորույթների գլխավոր խնդիրը կենդանի
մարդկանց և մեռյալների աշխարհի միջև հարաբերությունների կարգավորումն է:

Չամուսնացած երիտասարդների թաղման ծեսը հաստատում է արխաիկ այն
պատկերացումը, թե հասարակության լիիրավ անդամը պետք է անցնի սահմանային
երեք վիճակներով ծնունդ, պսակ, մահ: Եթե կյանքի ընթացքում չեն հասցնում

իրականացնել երկրորդ վիճակը, այն խորհրդանշական ձևով իրականացվում է
թաղման ծեսում:

Կարևորվում են դար, ժամ, տեղ, փայ (բաժին) հասկացությունները: <<Փալ>> և

<<հանգուցյալի փայ>> ընկալումներում յուրաքանչյուր մարդու (կենդանի թե մեռած),
պատկանում է այն ամենը, որ նա <<վաստակել>> է կյանքի ընթացքում, և հետմահու նրա

համար արվում է հարազատների կողմից:
Թաղումից հետո ձևավորվող արհեստական հողաթումբը ոչ միայն մատնանշում է

թաղվածի տեղը, այլև արտահայտում է մեռյալի վերադարձը մայր հողի արգանդ, որը

նրան երաշխավորում է նոր ծնունդ նախքան սգո արարողությունների նոր փուլը
տարին տալը: Ծանր գերեզմանաքարը թեև փակում է ելքը, բայց միևնույն ժամանակ
խորհրդանշական պատկերների միջոցով արտահայտում է հանգուցյալի վերածննդի
հույսը:

Նախնու կարգավիճակը հանգուցյալի անմիջական կագավիճակը չէ: Նրա
պաշտամունքը կախված է ինչպես հասակից, ընտանիքում ունեցած դիրքից, այնպես էլ
նրան այդ պատվին արժանացնողներից: Երեխաներն ու չամուսնացած երիտա-
սարդները (նաև երեխա չունեցողները) երբեք չեն հասնում նախնու կարգավիճակի:

Անցյալի ժառանգության մերօրյա փոփոխությունները (դրանց ձևափոխելը կամ
չկատարելը) ոչ թե կատարվում են անցյալի մերժմամբ, այլ պայմանավորվում են
թաղման արարողակարգում նոր գիտելիքների ձևավորմամբ:

Ատենախոսության թեմայով հրատարակված հոդվածներ
1. Բեգինյան Լ., Հանգուցյալը դեռ մեզ հետ է. քելեխից մինչև տարի, Հայ

ազգաբանության և հնագիտության խնդիրներ-3, Երևան, ՀՀ ԳԱԱ <<Գիտություն>> հրատ.,
2007, էջ 181-188:

2. Բեգինյան Լ., Տուր-Ալ-Լիլիթ ոգիները, Տավուշ, Նյութական և հոգևոր
ժառանգություն, Հանրապետական գիտական նստաշրջանի նյութեր, Իջևան, Երևան, ՀՀ
ԳԱԱ <<Գիտություն>> հրատ., 2009, էջ 24-32:

3. Բեգինյան Լ., Կյանքի ժամանակային ընկալումը. <<իր մահը>> և <<մահ, որն իրենը
չէ>>, Գիտական հոդվածների ժողովածու, Երևան, ԵՊՀ հրատ., 2010, էջ 42-54:

4. Բեգինյան Լ., Գերեզմանաթումբը որպես հղի հող, Հալ ժողովրդական մշակույթ
XVI, Ավանդականը և արդիականը հայոց մշակույթում, Երևան, ՀՀ ԳԱԱ <<Գիտություն>>
հրատ., 2014, էջ 267-272:

5. Բեգինյան Լ., Հարսանյաց տարրերը չամուսնացած երիտասարդների
թաղման տավուշյան ծիսակարգում, Habitus. Մարդաբանական և հնագիտական
ուսումնասիրություններ, I, Երևան, ՀՀ ԳԱԱ <<Գիտություն>> հրատ., 2014, էջ 157-165:

Бегинян Лианна Гришаевна

ПОГРЕБАЛЬНЫЕ ПОМИНАЛЬНЫЕ ОБРЯДЫ и ОБЫЧАИ В ТАВУШЕ НА
СОВРЕМЕННОМ ЭТАПЕ: ТРАДИЦИИ и ИННОВАЦИИ

Резюме

Диссертация является первым целостным исследованием, посвященным погребаль-
ным и поминальным обрядам и обычаям Тавушской области. Цель работы որ исследовать
представления тавушцев о жизни и смерти, традиционное и новое в проводимых в
регионе погребальных обрядов. Исследование включает период с конца по первое
десятилетие XXI века. в работе представлены материалы, основанные на полевых
исследованиях автора 2004-2014 гГ.

Рассматриваются временной и пространственный аспекты погребального и
поминального обрядов. Временна'я граница охватывает период с момента смерти до года

с составляющими его временны ми отрезками три, семь сорок дней. В рамках этих
периодов обсуждаются представления о постепенном разделении единства <<тело-душа>>,
пристанищах в ином мире, куда перемещается душа, и вообще существующие пред-
ставления о потустороннем мире, также как о возрождении из Матери-земли и
восприятии добра и зла контексте жизни и смерти. В плане пространственного аспекта
обрядов обсуждаются территориальная протяженность границы обрядов, a также
организация пространства - дом покойника, его окружение, дорога к кладбищу само
кладбище. Смерть воспринимается как проникновение зла в жилище. Преодоление
влияния зла в семье во время погребального обряда проводится при помощи отражающих,
очищающих оберегающих средств. погребальном обряде намного более выраженно,
чем в повседневной жизни, дом (очаг) воспринимается как локус ЖИЗНИ. a кладбище как
место, характеризующее смерть, разделительная линия между жизнью и смертью, каждое
соприкосновение с которой сопровождается ритуальным очищением. Возвеличивание
покойного непосредственное общение с ним выражаются как отклик на потерю. Хотя
для родственников покойника плач является эмоциональной потребностью, тем не менее
он приобретает социальный и обрядовый оттенок. Посредством слова, песни, музыки (до
недавнего времени танца) родственники покойного выражают свою боль, жестокость
смерти, представления о загробной ЖИЗНИ. Каждое действие любого из отдельных этапов
ритуала адресовано либо покойному, либо ЖИВЫМ, с целью обеспечения благополучного
перехода из мира живых в мир мертвых, одновременно создавая определенные гарантии
безопасности для родственников покойного и общества целом от соприкосновения со
смертью, от вредоносного воздействия покойного.

погребальном обряде покойник воспринимается как путешественник. Поскольку
дорога в загробный мир представляется темной и полной опасностей, считается важным
содержание покойника в светлом месте и придается особая важность обуви. Однако не
всегда души покойных достигают цели (загробного мира), иногда, если отведенное
человеку время не истекло или по другим причинам, душа возвращается обратно.
Возвращение перешедших в мир иной и общение с живыми происходит посредством снов
(когда живой и усопший находятся в одинаковом состоянии - <<большой и малый сон>>).
Образные нюансы <<покойника-путешественни сгущаются в традиционных обычаях,
связанных с домом покойного и кладбищем. Ритуальное значение приобретает порог дома
как разделитель, символизирующий вход/выход, жизнь/смерть. в данном случае порог
рассматривается как выход в иной мир և <<чужое>> пространство, и посредством трое-
кратного традиционного поворота гроба с покойником <<закрывается>> вход в мир живых.
В процессе трехдневного обряда (до захоронения) знаковыми считаются погодные
изменения, изменения положения головы покойного, неожиданные встречи по дороге на
кладбище. Покойник воспринимается как частица природы - микрокосм, a природа-
космос как скорбящий родитель.

Главным действием погребального обряда, его стержнем является захоронение
покойного, передача его Матери-Земле, рассматриваемая как возвращение к истокам.
Посредством погребения тело находит покой и одновременно начинается переход души в
мир иной, a могила воспринимается как вход него. Для непогребенных покойников это
правило нарушается (душа остается на Земле и может быть опасна), что можно исправить
при помощи магических действий (например в виде псевдозахоронения, изготовления
кенотафа). Отождествляясь по смыслу с домом, могила считается святым местом и ста-
новится связующим звеном между поколениями, указывая на то, что физическая смерть

не равнозначна социальной. Главная задача в обычаях поминок (ритуальные
календарные дни) - гармонизация отношений между живыми и миром мертвых. Живые и
мертвые образуют разделенное общество, находясь в вечном взаимодействии.

Особое значение приобретают восприятия судьбы, отведенного жизненного времени,
смысла жизни и смерти. Обычаи погребения детей выделяются сохранением некоторых
элементов обряда начала прошлого столетия (захоронение в день смерти без гроба).
мифологических представлениях умершие дети принадлежат Богу или сатане. Это
поверие выражается в применении специальных средств, оберегающих от смерти и зла и
имеющих традиционное предметное и культовое выражения.

погребальный обряд МОЛОДЫХ незамужних (неженатых) людей включаются
элементы, символизирующие свадебный обряд, чем подчеркивается мнимый социальный
статус покойного. Свадебной имитацией погребальный обряд неженатого/незамужней
свидетельствует об архаичном представлении о том, что <пплоценный»человек, член
общества, должен пройти через три переходных состояния - должен родиться, жениться,
умереть. Если он не успевает пройти второе состояние, TO оно символически обес-
печивается во время погребального обряда. диссертации обсуждается ряд вопросов,
которые касаются кладбища, выбора места погребения, изготовления могилы, также
возрождения и культа предков. Изобразительные формы, придаваемые надгробным
камням, изображения и эпитафии на них, представляющие собой индивидуальное
творчество, сопоставляются с народными представлениями о жизни и смерти, a также с
применяемыми в погребальном обряде словесными формулами и траурными песнями.
Словесные формулы и свадебная символика сопоставляются с армянскими средневе-
ковыми изображениями на надгробных камнях. Каждый погребальный ритуал имеет для
окружающих воспитательное значение. Современные изменения наследия прошлого
(видоизменение или невыполнение обрядов) не отрицают его, a обусловливают фор-
мирование нового понимания области перехода жизнь смерть.

Lianna G. Beginyan

TINERAI AND COMMEMORATION AND CUSTOMS IN TAVUSH
AT THE PRESENT STAGE: TRADITIONS AND INNOVATIONS

Summary

The dissertation presents the first complete study of funeral and commemoration rites and
customs of the Tavush province. It aims at investigating the notions of the Tavush residents
about life and death, the traditional and the new in the funeral rites conducted in the region. The
study embraces a period from the end of the 19th century to the first decade of the 2lst century. A
considerable part of the materials presented in the work are based on author's fieldwork of 2004-
2014.

The author discusses the temporal and spatial aspects of funeral and commemoration rites.
The temporary boundaries embrace the period beginning from the moment of death and ending
one year after this event and consist of shorter stretches of time such as three, seven and forty
days. In the frames of these periods, the following notions are discussed: on gradual division of
the *body-soul" entity, on shelters in the next world, where the soul is being transferred, and the
existing notions on the other world in general, as well as on resurrection from the Mother-Earth

and perception of right and wrong in the context of life and death. As for the spatial aspects of
the rites, their territorial extent and boundaries are outlined, as well as the organization of the

space is discussed - the house of the deceased, its surroundings, the road to the cemetery and the

cemetery itself. Death is perceived as penetration of evil into the dwelling. To overcome the
influence of evil on the family during the funeral ritual, some reflecting, purifying and

apotropaic means are realized. In the funeral rites the home (hearth) is perceived as a locus of
life in a much more pronounced way than during everyday life, while the cemetery is perceived
as a demarcation line between life and death, each contact with the latter being followed with
ritual purification. Praising the deceased and direct communication with him is expressed as a
reaction to the loss. Although weeping is an emotional need for the relatives of the deceased, it
nevertheless acquires some social and ritual shade. By means of words, songs, music (until
recently also dances) the relatives of the deceased express their sorrow, pain and cruelty of
death, as well as perceptions about afterlife. Each action of any step of the ritual is addressed
either to the deceased or to the living ones aimed at providing safe transfer from the world of the

living to the world of the dead, at the same time creating certain guaranties of safety for the

relatives of the deceased and for the society in general from contacts with death, from the
harmful influence of the deceased.

During the funeral rite, the deceased is perceived as a traveler. Since the road to the
underworld is thought to be dark and full of dangers, it is considered to keep the deceased in a
bright place and a special significance is given to the footwear. However, not always the souls of
the deceased reach their aim (the underworld); sometimes, when the time allotted to a man does
not expire or because of some other reason, the soul returns back. The return of those who had

passed into the other world and their communication with the living ones take place through
dreams (when the living and the deceased are in similar condition - respectively in -minor" and
"major" dreams). Figurative nuances of the "traveler-deceased" become especially dense in
traditional customs related with the home of the deceased and the cemetery. The threshold of the
home gets a ritual meaning of a splitter symbolizing entrance/exit, life/death. In this concrete
case, the threshold is considered as an exit to the other world, to the -alien' space, and by means
of traditional three-time turning of the coffin with the deceased the entrance into the world of the

living is being *blocked". During the three-day period of the funeral rites (before burial), many
things are accepted as signs - climate changes, change of the position of the deceased head.

unexpected encounters on the road to the cemetery, etc. The deceased is perceived as a particle,
of nature, a microcosm, and nature the cosmos as a mourning parent.

The main action of the funeral rite and its core is the burial, the passing of the deceased to
Mother-Earth, this action being perceived as return to the sources. By means of burial the body
finds peace and at the same time starts the passage of the soul to the other world. while the grave
is perceived as an entrance into this world. For the deceased who stays unburied, this rule is
being violated (the soul stays on the Earth and could be dangerous for the living); this could be
corrected with the help of magical actions (for example, by pseudo-burial and construction of a
cenotaph) Being equated with home by its meaning, the grave is perceived as a sacred place and
becomes a connecting-link between generations, indicating that physical death is not equal to the

social death. The main aim in the custom of funeral repast (ritual and calendar dates) is to
harmonize relations between the living and the realm of death. The living and the dead form a
divided society with two parts which stay in eternal cooperation with each other.

Perceptions of fate, allotted lifetime, meaning ofllfe and death take on special significance.
Customs related with children's burial are characterized by preserving some elements of the

ritual specific for the early 20th century (burial without coffin on the day of death). In
mythological notions, deceased children are considered God's or Satan's lot. This belief is
reflected in the use of special means protecting children from death and evil, with traditional set
of material and cult expressions.

In the funeral rite of young unmarried man or woman some elements are included which
symbolize a wedding ritual, thus the pretended social status of the deceased is accentuated. By
such wedding imitation, the funeral rite of the unmarried deceased testifies to an archaic
perception that a *full-fledged" man/woman, a real member of the society should pass three
transitional states - he/she should be born, marry and die. In case he/she fails to pass the second
state, it is provided symbolically in the process of funeral rite.

In the dissertation, a number of problems are discussed, which relate to the cemetery, choice
of the burial place, preparation of tombstone, as well as resurrection and ancestors worship. The
design of the tombstones. depictions and epitaphs on them are samples of individual creativity;
they are compared with folk perceptions of life and death, as well as with verbal formulas and
mourning songs used in funeral rites. Verbal formulas and wedding symbolism are compared
with the Armenian medieval relief images. Each funeral ritual has educatory meaning.
Contemporary changes in the cultural legacy of the past (transformations or omissions of rituals)
do not deny it, they rather stipulate for the formation of a new understanding in the realm of life
to death transition.

ՀՀ Ազգային գրադարան

